
shrIjagannAthadaNDakam

శ్రీజగన్నాథదణ్డకమ్ 

జయ జయ నారాయణ అపారభవసాగరోత్తారపరాయణ సనకస-
నన్దనసనాతనప్రభృతియోగివరవిచిన్త్యమానదివ్యతత్త్వ   స్వమాయా-

విలసితాధ్యాసపరిణమితాశేషభూతతత్త్చ త్రితత్త్వ   త్రిదణ్డధర 
త్రిణాచికేత  త్రిమధుత్రిసుపర్ణోపగీయమానదివ్యజ్ఞాన     చ్ఛన్దోమయ
స్వాసనసుపర్ణప్రియ   భక్తప్రియ  భక్తజనైకవత్సల  స్వమాయాజాల-
వ్యవహితాత్మస్వరూప విశ్వరూప విశ్వప్రకాశ  విశ్వతోముఖ విశ్వతోఽక్షి-

విశ్వతఃశ్రవణ  విశ్వతః పాదశిరోగ్రీవ  విశ్వహస్తనాసారసనా-

త్వక్వేశలోమలిఙ్గ సర్వలోకాత్మక సర్వలోకసుఖావహ సర్వలోకోపకారక
సర్వలోకనమస్కృత లీలావిలాసితకోటిపద్మోద్భవరుద్రేన్ద్రమరుదశ్విసాధ్య  -
సిద్ధగణప్రణతాశేషసురాసురత్రిభువనగురో    న కస్యాపి జ్ఞానగోచర
నమస్తే నమస్తే ।
(శ్రీస్కన్దపురాణే  )

ఇతి శ్రీజగన్నాథదణ్డకం   సమ్పూర్ణమ్  ।
మహావిష్ణుస్తుతిః
బ్రహ్మర్షయ   ఊచుః -
నమస్తే దేవదేవానామాదిభూత సనాతన ।
పురుషాయ పురాణాయ నమస్తే పరమాత్మనే ॥ ౧॥
జరామరణరోగాదివిహీనాయామలాత్మనే ।
బ్రహ్మణాం  పతయే తుభ్యం జగతాం పతయే నమః ॥౨॥
లోకాలోకస్వరూరపాయ లోకానాం పతయే నమః ।
శఙ్ఖచక్రగదాపద్మపాణయే   విష్ణవే  నమః ॥ ౩॥
నమో హిరణ్యగర్భాయ శ్రీపతే  భూపతే నమః ।
నగః స్వయమ్భువే తుభ్యం సూత్రాత్మాదిస్వరూపిణే  ॥ ౪॥
విరాట్ప్రజాపతేః సాక్షాజ్జనకాయ  నమో నమః ।

1



శ్రీజగన్నాథదణ్డకమ్ 

విశ్వతైజసరూపాయ  ప్రాజ్ఞరూపాయ   తే నమః ॥ ౫॥
జాగ్రత్స్వప్నస్వరూపాయ  నమః సుప్త్యాత్మనే నమః ।
అవస్థాసాక్షిణే  తుభ్యమవస్థావర్జితాచ్యుత   ॥౬॥
తురీయాయ విశుద్ధాయ  తుర్యాతీతాయ తే నమః ।
ప్రథమాయ  సమస్తస్య జగతః పరమాత్మనే ॥ ౭॥
ఓఙ్కారైకస్వరూపాయ  శివాయ శివద ప్రభో  ।
సర్వవిజ్ఞానసమ్పన్న  నమో విజ్ఞానదాయినే  ॥౮॥
జగతాంయోనయే తుభ్యం వేధసే విశ్వరూపిణే ।
నిత్యశుద్ధాయ  బుద్ధాయ  ముక్తాయ సురవరూపిణే ॥౯॥
నమో వాచామతీతాయ మనోఽగమ్యాయ తే నమః ।
అప్రమేయాయ  శాన్తాయ స్వయమ్భానాయ సాక్షిణే ॥ ౧౦॥
నగః పుంసే పురాణాయ శ్రేయఃప్రాప్త్యేకహేతవే    ।
ఆకాశాదిప్రపఞ్చాయ  నమస్తద్రూప  శఙ్కర ॥ ౧౧॥
మాయారూపాయమాయాయాః సత్తాహేతో జనార్దన  ।
నమః ప్రద్యుమ్నరూపాయ  నమః సఙ్కర్షణాత్మనే  ॥ ౧౨॥
మమోఽనిరుద్ధరూపాయ  వాసుదేవాయ తే నమః ।
యోగాయయోగగమ్యాయయోగినామిష్టసిద్ధిద   ॥ ౧౩॥
నమస్తే మత్స్యరూపాయ నమస్తే కూర్మరూపిణే ।
నమస్తుభ్యం వరాహాయ నారసింహాయ తే నమః ॥ ౧౪॥
నమో వామనరూపాయ నమో రామత్రయాత్మనే  ।
నమః కృష్ణాయ  సర్వజ్ఞ నమస్తే కల్కిరూపిణే ॥ ౧౫॥
కర్మిణాం ఫలరూపాయ కర్మరూపాయ తే నమః ।
కర్మకర్త్రే నమస్తుభ్యం నమస్తే కర్మసాక్షిణే ॥ ౧౬॥
నమో విజ్ఞప్తిరూపాయ   నమో వేదాన్తరూపిణే ।
గుపాత్రయాత్మనే  తుభ్యం నమో నిర్గుణరూపిణే  ॥ ౧౭॥
అద్భుతాయామరేశాయ శివప్రాప్త్యేకహేతవే   ।
నమో నక్షత్రరూపాయ  నమస్తే సోమరూపిణే ॥ ౧౮॥

నమః సూర్యాత్మనే తుభ్యం నమో వజ్రధరాయ  తే ।
నమస్తే పద్మనాభాయ నమస్తే శార్ఙ్గపాణయే  ॥ ౧౯॥
నమస్తుభ్యం విశాలాక్ష నమః శ్రీధర  నాయక ।
నమః సంసారతప్తానాం తాపనాశైకహేతవే  ॥౨౦॥
శ్రౌతస్మార్తైకనిష్ఠానామచిరాదేవ    ముక్తిద ।
అన్యేషామపి సర్వేషాం సంసారైకప్రదావ్యయ   ॥౨౧॥
నమోఽసురవిమర్దాయ  నమో విద్యాధరార్చిత ।
క్షీరోదశాయినే తుభ్యం నమో వైకుణ్ఠవాసినే   ।
నమో రాగాభిభూతానాం వైరాగ్యప్లవదాయినే   ॥౨౨॥
ఇతి సూతసంహితాయాం మహావిష్ణుస్తుతిః  సమాప్తా ।

